REPUBLIKA E KOSOVES / REPUBLIKA KOSOVA

KPPP.nr.976/23
GJYKATA KOMERCIALE E KOSOVES, Dhomat e Shkallés sé Paré¢, Departamenti pér Céshtje
Ekonomike, Gjyqtari Hasan Kryeziu, né ¢éshtjen pérmbarimore té kreditorit Avokat L.V., me seli
né Prishting, rruga “...”, Kompleksi ..., Hyrja ..., Kati ..., numér ..., té cilin e pérfagéson sipas
autorizimit M.B, avokate nga Prishtina, kundér debitorit Komuna e Fushé Kosovés, me seli né
Fushé Kosové, rruga “Tahir Zemaj”, nr.2, duke vendosur lidhur me prapésimin e debitorit té
ushtruar kundér Urdhrit Pérmbarimor P.nr.287/23 té datés 15.05.2023, t& Pérmbaruesit Privat
Blerim Baloku, me seli né Pejé, jashté seancés me datés 27.10.2023, merr kété:

AKTVENDIM

l. REFUZOHET né térési si i pa bazuar prapésimi i debitorit Komuna e Fushé Kosovés, i
paragitur kundér urdhrit pérmbarimor P.nr.287/23 té datés 15.05.2023 té Pérmbaruesit
Privat Blerim Baloku.

. MBETET né fuqgi Urdhri P.nr.287/23 i datés 15.05.2023 i lejuar nga Pérmbaruesi Privat
Blerim Baloku.

II. DETYROHET debitori qé né emér té shpenzimeve té procedurés pérmbarimore pér
pérpilimin e pérgjigjes né prapésim té ia paguaj kreditorit shumén prej 117.00 € (njéqind e
shtatémbédhjeté euro) né afat prej 7 (shtaté) ditésh, pas plotfugishmérisé sé kétij
aktvendimi.

Arsyetim

Pérmbaruesi Privat, duke vepruar sipas propozimit pér pérmbarim té kreditorit Avokat
L.V., né bazé té titullit pérmbarues - Marréveshja e lidhur né procedurén e ndérmjetésimit né
pajtim me Ligjin mbi ndérmjetésimin, ka caktuar urdhrin pérmbarimor P.nr.287/23 té datés
15.05.2023, me té cilin ka caktuar zbatimin e pérmbarimit ndaj debitorit Komuna e Fushé Kosoveés,
gé né emér té detyrimit né té holla té pércaktuar né marréveshjen e ndérmjetésimit nr. 022/2022 té

datés 27.12.2022, t’ia paguajé kreditorit té pérmbarimit Avokat L.V. shumén né lartési prej 312.00
€, si dhe té gjitha shpenzimet e procedurés pérmbarimore, pérmes bllokimit té llogarive bankare
té debitorit.

Debitori né prapésimin e paragitur brenda afatit ligjor, ka kundérshtuar né térési urdhrin
pérmbarimor duke theksuar se numrat e 1éndés nga P.nr.280/23 e deri tek P.nr.307/23 té datés
15.05.2023 jané té pagarté, ngase éshté njé vazhdim i procedurave dhe obligimeve qé ka marré
kreditori nga kontraktuesit e shérbimeve, e qé ende pa pérfunduar punén éshté kérkuar shpérblimi
I pjesshém. Mé tutje ka shtuar se kreditori nuk éshté drejtuar me ndonjé kérkesé zyrtare apo me
ndonjé faturé tek debitori né ményré qé debitori té jeté i informuar, pér mé tepér kreditori nuk i ka
pérmbushur detyrimet e veta ndaj debitorit sipas kontratave dhe autorizimeve gé ka marr nga
kérkuesit e shérbimeve té avokatisé. Debitori ka theksuar se avokati ka véné né lajthitje debitorin
dhe ndérmjetésuesin duke nénshkruar njé marréveshje té dyshimté dhe pa efekt juridik. Gjykatés

i ka propozuar gé ta aprovojé prapésimin e debitorit.

Kreditori né pérgjigjen né prapésim té paragitur brenda afatit ligjor pérmes pérfagésuesit
té autorizuar, ka kundérshtuar né térési pretendimet e debitorit té paragitura né prapésim duke
theksuar ndér té tjerash se géllimi i kétij prapésimi éshté zvarritja e procedurés pérmbarimore. Ka
shtuar se dokumenti mbi té cilin éshté 1éshuar urdhri pérmbarimor éshté marréveshje pér zgjidhjen
e ndérmjetésuar i pérgatitur dhe léshuar nga ndérmjetésuesi i licencuar me numér té licencés
58/2011, ku né paragrafin e fundit t¢é marréveshjes precizohet sakté se ky dokument pérmban
klauzolén mbi plotfugishmériné dhe ekzekutueshmériné e marréveshjes dhe e njéjta ka fuqiné e
dokumentit pérmbarues. Né lidhje me pretendimet e debitorit se kété marréveshje nuk e ka
nénshkruar personi i autorizuar, Ky pretendim nuk géndron pasi qé té njéjtén e ka nénshkruar
zyrtari ligjor i debitorit. Gjykatés i ka propozuar gé té refuzohet prapésimi i debitorit, si dhe té
detyrohet kreditori qé t’i paguajé shpenzimet né emér té pérpilimit té pérgjigjes né prapésim

konform tarifés sé OAK né vleré prej 234.00 €.

Gjykata pas shgyrtimit té pretendimeve té debitorit té paragitura né prapésim, pérgjigjes né
prapésim té kreditorit dhe pas shqyrtimit dhe vlerésimit té provave qé gjenden né shkresat e I1éndés,

duke iu referuar dispozitave té nenit 69 dhe 71 té Ligji Nr. 04/L-139 pér Procedurén Pérmbarimore,



(tutje LPP) gjeti se prapésimi i debitorit &shté né térési i pabazuar dhe ka vendosur si né dispozitiv

té kétij aktvendimi.

Gjykata gjeti se dokumenti pérmbarimor - Marréveshjen e ndérmjetésimit nr. 022/2022 té
datés 27.12.2022 éshté dorézuar né origjinal dhe i plotéson kushtet ligjore sipas nenit 38 par 1. té
LPP-sé, i cili pércakton se: “Propozimi pér pérmbarim duhet ta pérmbajé kérkesén pér pérmbarim
né té cilén do té tregohet dokumenti pérmbarimor origjinal apo kopje e vértetuar, apo dokumenti
i besueshém né bazé té cilit kérkohet pérmbarimi, kérkuesi i pérmbarimit dhe debitori, adresa e
vendbanimit - vendgéndrimit apo selisé afariste té kreditorit dhe té debitorit, kredia qé kérkohet
té realizohet, si dhe mjeti népérmjet cilit duhet kryer pérmbarimi, objekti i pérmbarimit po ge se

éshté i njohur, si dhe té dhénat e tjera qé jané té nevojshme pér zbatimin e pérmbarimit”.

Sipas nenit 21 té LPP-s€ pércaktohet se: “Organi pérmbarues e cakton, pérkatésisht e
zbaton pérmbarimin vetém né bazé té dokumentit pérmbarues (titulus executionis) dhe dokumentit
té besueshém, po qe se me kété ligj nuk éshté parashikuar dicka tjetér”, ndérsa sipas nenit 22 par.
1, pika 1.4, pércaktohen dokumentet pérmbaruese si¢ jané: “marréveshja e lidhur né procedurén
e ndérmjetésimit ne pajtim me Ligjin mbi ndérmjetésimin; ”, ndérsa me nenin 27 par.1 té LPP-sé
pércaktohet se “Dokumenti pérmbarimor éshté i pérshtatshém pér pérmbarim né gofté se né té
éshté treguar kreditori dhe debitori, si dhe objekti, mjetet, shuma dhe koha e pérmbushjes sé

detyrimit”.

Andaj duke u bazuar né té lartcekurat, gjykata vleréson se urdhri pér pérmbarim i caktuar
mbi bazén e titullit pérmbarimor - Marréveshja e ndérmjetésimit nr. 022/2022 té datés 27.12.2022,
i plotéson kushtet pér tu paraqitur si dokument pérmbarues dhe pérbén bazé juridike pér caktimin
e pérmbarimit, ngase jané plotésuar kushtet ligjore sipas nenit 21, nenit 22 par.1 pika 1.4 dhe nenit
27 té LPP-sé&, pasi gqé dokumenti pérmbarimor éshté i pérmbarueshém dhe njékohésisht i
pérshtatshém pér pérmbarim, pasi gé né té jané treguar palét pérkatésisht kreditori dhe debitori
éshté pércaktuar shuma e cila pérbén detyrim pér pérmbushje nga ana e debitorit si dhe koha e

pérmbushjes sé kétij detyrimi.



Andaj duke u bazuar né té lartcekurat, gjykata lidhur me kété céshtje pérmbarimore,
vleréson se nuk ekziston asnjéra nga bazat ligjore mbi bazén e té cilave do t€ mund té anulohet

urdhri pér lejimin e pérmbarimit nga shkaget e parashikuara né nenin 71 té LPP-sé.

Sa i pérket shpenzimeve té procedurés pérmbarimore, gjykata ka vendosur né kuptim té
dispozitave té nenit 463 dhe 453 par.2 té LPK-sé, lidhur me nenin 17 dhe 13 té LPP-sé, duke ia
njohur shpenzimet e té autorizuarit té kreditorit pér pérpilimin e pérgjigjes né prapésim né shumén
prej 117.00 €, si¢ éshté e pércaktuar me rregulloren né fuqi pér tarifat e avokatéve, té datés
18.03.2017 té Odés se Avokatéve té Kosovés.

Nga arsyet e paragitura mé larté dhe duke u bazuar né nenin 73 par.1 dhe par. 3 té LPP-sé,
nenin 13 par.1 nén par 1.2 té Ligjit nr. 08/L-015 pér Gjykatén Komerciale, u vendos si né dispozitiv
té kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.976/23, daté 27.10.2023

Gjyqtari
Hasan Kryeziu

KESHILLA JURIDIKE: Kundér kétij aktvendimi palét kané té drejté ankese né afat prej shtaté (7)
ditéve, nga dita e pranimit té aktvendimit, né Dhomat e Shkallés sé Dyté, né Gjykatén Komerciale,

né Prishtiné, pérmes Dhomave té Shkallés sé paré té késaj Gjykate.



